
Noa Pousada Martínez IES A Xunqueira I, Pontevedra

NEVE
Llago pasou a man pola cara suada, os ollos afundidos nun pozo negro de 

insomnio. Non lembraba a última vez que comera algo que non fose un café 
requentado ou un anaco de pan duro. O corpo, esgazado pola abstinencia, 
tremía sen control. Carlos, tirado no chan do baño, ría con espasmos, as 
mans crispadas sobre o peito, coma se quixese arrincar a dor desde dentro.

A primeira vez foi sinxela. Unha raia pequena, un empurrón á fatiga, 
un instante de euforia. Logo, o inferno. Perdéronse os horarios, os amigos, 
as palabras con sentido. Só quedaban noites interminables de suor fría e 
días de promesas rotas. As pálpebras pesaban toneladas, os músculos 
queimaban. Cada célula berraba por máis.

Carlos deixara de ser Carlos. Tiña os beizos fendidos, os dentes 
podrecidos pola falta de hixiene, os ollos baleiros. A pel adheríase aos ósos 
coma un trapo vello. Non había futuro, só un presente viscoso e lento, cheo 
de dor e ansia.

Llago mirouno e sentiu un noxo insoportable. Pero non contra Carlos, 
senón contra si mesmo. Tentou erguerse, mais as pernas fallaron. Caeu a 
carón del e quedou alí, escoitando a súa propia respiración entrecortada, 
sentindo o latexo irregular dun corazón que se negaba a parar. Sabía que só 
había dúas saídas: afundirse ata o final ou intentar volver. E non tiña forzas 
para ningunha.

